
Phalgunamasakrite Shivashatashtanama Stotram Masa12

ఫాల్గునమాసకృతే  శివశతాష్టనామస్తోత్రమ్   మాస ౧౨

(శివరహస్యాన్తర్గతే  మహాదేవాఖ్యే)
- శివగౌరీసంవాదే -

ఓం నమః శివాయ శాన్తాయ సహమానాయ శమ్భవే ॥౨౫॥
భవాయ శివరూపాయ శతావర్తాయ వేధసే ।
దున్దుభ్యాయ  వరేణ్యాయ శరణ్యాయ పినాకినే ॥౨౬॥
యోగినే ధ్యానగమ్యాయ రమ్యాయ గురవే నమః ।
అవసాన్యాయ వన్యాయ ఆహనన్యాయ తే నమః ॥౨౭॥
కామనాశాయ వాసాయ హరణాయ విసారిణే ।
నమోఽస్తు తే మహేశాయ నమః శాన్తముమాపతే ॥౨౮॥
ప్రధానపురుషేశాయ యోగాధిపతయే నమః ।
నమస్త్రికాగ్నికాలాయ  త్ర్యమ్బకాయ  పినాకినే ॥౨౯॥
నమః కాలాయ రుద్రాయ  మహాసత్రాయ  శూలినే ।
నమో ధూర్జటయే  తుభ్యం జటిలాయ కృశాయ చ ॥ ౩౦॥
బ్రహ్మాధిపతయే  తుభ్యం బ్రహ్మవిద్యాధిపాయ  చ ।
విష్ణోశ్చ  జనకాయాథ కామకాయాన్తకాయ చ ॥ ౩౧॥
నమో వేదరహస్యాయ హర్షతర్షాయ   తే నమః ।
వేదవేదాన్తసారాయ సుపారాయ నమో నమః ॥ ౩౨॥
అతీతానాగతజ్ఞాయ  వర్తమానాయ బృంహతే ।
మేరుకోదణ్డహస్తాయ  గఙ్గామస్తాయ  దారిణే ॥ ౩౩॥
నమో బుద్ధాయ  శుద్ధాయ  మేధ్యాయ పరమాత్మనే ।
భూతనాథాయ భవ్యాయ హవ్యకవ్యభుజే నమః ॥ ౩౪॥
నమో దిగ్వాససే తుభ్యం దణ్డినే  ముణ్డినే  నమః ।

అనాదిమలహీనాయ జ్ఞానగమ్యాయ  తే నమః ॥ ౩౫॥
ప్రధానపరమాణ్వాదిమూర్తయేఽనన్తశక్తయే   ।
విచిత్రమహిమాధారస్వరూపాయ  నమోనమః ॥ ౩౬॥
భూమ్నే సీమ్నే వేదధామ్నే వ్యోమసామ్నే నమోనమః ।
నమస్తారాయ తీర్థాయ  సర్గాదిపరమాయ  చ ॥ ౩౭॥
నమః పార్యాయ వార్యాయ శర్వాయ ప్రతిమాయ  చ ।
కుక్కురాయ విశేషాయ మధ్యాన్తరహితాయ చ ॥ ౩౮॥
ప్రసన్నాయ  పరాయాథ కామాఙ్గాయ  సురేతసే ।
గర్జతే  తర్జతే  చైవ  మార్జతే  బ్రహ్మరూపిణే  ॥ ౩౯॥
ఊర్జాయ  కాలనేత్రాయ  దుర్గగమ్యాయ  భాస్వతే ।
తామ్రాయ  తరుణాయాథ కారణాయ నమోనమః ॥ ౪౦॥
నమో ధర్మాదిగమ్యాయ విరాగాయ సురాగిణే ।
నమస్తే నిష్ప్రపఞ్చాయ నిరాభాసాయ తే నమః ॥ ౪౧॥
బ్రహ్మణే  విశ్వరూపాయ సనాతనాయ మన్యవే ।
పత్తీనాం పతయే చైవ  కారణానాం చ కారిణే ॥ ౪౨॥
నమః పారదవీర్యాయ దుర్గార్తిశమనాయ   చ ।
- -

దేవ్యేభిర్నామభిర్దేవం  సమ్పూజ్య కుసుమైః  శుభైః  ॥ ౪౩॥
స్తవమేతత్ప్రయుఞ్జీత  శర్వప్రీతికరం  మమ ॥ ౪౪॥
॥ ఇతి శివరహస్యాన్తర్గతే  ఈశ్వరప్రోక్తం   ఫాల్గునమాసకృతే  శివశతాష్టనామస్తోత్రం 
సమ్పూర్ణమ్  ॥
- ॥ శ్రీశివరహస్యమ్  । మహాదేవాఖ్యః ఏకాదశమాంశః । అధ్యాయః ౨౫
ఫాల్గునమాసార్చనమ్  ।౨౫.౨-౪౪॥
- .. shrIshivarahasyam . mahAdevAkhyaH ekAdashamAMshaH . adhyAyaH 25

phAlgunamAsArchanam . 25.2-44..

Śiva శివ delivers to Devī దేవీ; Phālgunamāsakṛte ŚivaŚatāṣṭanāmaStotram

ఫాల్గునమాసకృతే  శివశతాష్టనామస్తోత్రమ్   comprising of 108 Names ౧౦౮ నామాని of

Śiva శివ while detailing about His Worship during the Phālguna māsaఫాల్గున  మాస.
The corresponding Phālgunamāsakṛte ŚivaŚatāṣṭaNāmāvaliḥ ఫాల్గునమాసకృతే
శివశతాష్టనామావలిః  derived from the Phālgunamāsakṛte ŚivaŚatāṣṭanāmaStotram

ఫాల్గునమాసకృతే  శివశతాష్టనామస్తోత్రమ్  , and a Phālgunamāsakṛte ŚivaStutiḥ

ఫాల్గునమాసకృతే  శివస్తుతిః can be accessed from one of the links provided below.

More details about worshiping Śiva శివ during individual Māsaమాస are given in Chapters

13-25.

Selected Śloka-sశ్లోకాః  from Chapter 25 are presented on this page.

